
batetik bestera aldatzen dira gauzak.
Ezin fio orain nola gauden, gutxira behe-
ra joan gaitezkeelako». Ligako aurreneko
estropadetan horiek izan dira Libia-k
hurbil izan dituen traineruak. Ez dabil
pronostikoetan oso desbideratua, beraz,
Arostegi.

ARRAUNLARIAK
Iaztik aurtengora, arraunlarien taldean
ez da aldaketa nabarmenik izan San Pe-
dron. Zeharo onuragarria izan da hori
taldearentzat. Izan ere, egon dira urteak
ia hutsetik hasi behar izan dutela ne-
guan sasoiaren planifikazioa, arraunlari
berri asko izateagatik. «Bi baja izan ditu-
gu iaztik, baina gazte guztiek jarraitu
dute. Beraz, iazkoari segida emateko au-
kera dugu. Ekipoa indartsuago dago, ho-
beto ezagutzen gara. Baina entrenatu
beharra dago. Iazkoa ahaztu, eta aurten-
goan jarri behar dugu gogoa eta indarra»,
zehaztu du Arostegik.
Ligaz bai, baina beste helburuez gal-

detuta, Kontxan sartzea adibidez, ez du
gogoeta sakonegirik egin nahi izan en-
trenatzaileak. «Orain liga dugu buruan.
Lehen bi postu horien bila goaz. Kon-
txan sartzen saiatuko gara, nola ez. Bai-
na burua ligan dugu». Sari nagusiaren
bila doaz moreak aurten. Itsasoan eraba-
kiko da lortuko duten ala ez. 5

SAN PEDRO

gazte izaten jarraitzen dute plantillako
gehienek, baina urtebeteko eskarmen-
tua dute bizkarrean, ikasi dute zer-nola-
ko lana egin behar den KAE1en goialde-
an egoteko. «Ahal badugu aurreneko bi
postuetan egotea, eta play-offetan sar-
tzea dira gure helburuak. Gure maila
ematen badugu, estropadak sentsazio
onekin egiten baditugu, hara iristeko
gaitasuna dugu. Sentsazio onei garran-
tzia ematen diet, hori horrela denean
esan nahi duelako ondo arraun egiten
dugula, beraz, emaitzak lortzeko aukera
dagoela», azaldu du Arostegik.
Iazko esperientzia badute Sanpedro-

tarra Arraun Elkartean. Kontrario latzak
izan zituzten aurrean, baina azkenean
KAE1 Ligaren aurrean bukatu zuten.
Aurtengoan ere ondoan eta hurbil izan-
go dituzten arerioak ez ditu gutxietsi
nahi Arostegik, badakielako bere on-
tziak eboluzioa izan duen bezala besteek
era aurrera urratsa egin dutela. Bi postu
horietarako hautagaiak zerrendatu ditu
entrenatzaileak: «Gurekin batera, aurre-
an ibiliko dira, nire ustez, Getaria, Pe-
dreña, Kaiku, Arkote, San Juan... Bi pos-
turentzako horiek gaudela uste dut.
Ondo hasi gara, bai, baina arraunean aste

KAE1 LIGA

Daniel Ariztimuño
28 urte. Irura.

Mikel Arostegi
37 urte. Orio.

Iosu Beristain
26 urte. Pasaia.

Asier Carballeda
41 urte. Pasaia.

Unai Del Rio
21 urte. Errenteria-Orereta.

Asier Etxegoien
33 urte. Getaria.

Eneko Izagirre
23 urte. Pasaia.

Jon Jauregi
21 urte. Andoain.

Unai Martin
20 urte. Donostia.

Gorka Olasagasti
27 urte. Aia.

Imanol Olasagasti
20 urte. Aduna.

Gaizka Ormazabal
28 urte. Lasarte-Oria.

Aitor Portela
23 urte. Errenteria-Orereta.

Jokin Rodriguez
22 urte. Donostia.

Mañel Salbarredi
20 urte. Berastegi.

Josu San Sebastian
38 urte. Orio.

Iñigo Tamariz
22 urte. Pasaia.

Mikel Txintxurreta
23 urte. Pasaia.

Entrenatzailea:Mikel Arostegi.

